
Uunga siunnersuut:  Meeqqanik kinguaassiuutitigut  atornerluinermut pinngitsaaliillu-
nilu atoqatigiinnernut atatillugu pineqaatissiissutit sukannernerulernissaat aammalu pi-
neqaatissinneqarsimasut  pineqaatissinneqarnerminnut  atatillugu  katsorsarneqartaler-
nissaat  siunertaralugu  Naalakkersuisut  Qalunaat  Nunaanni  Naalakkersuisunik  isu-
maqatigiinniarnermik aallartitsissasut Inatsisartunit peqquneqarnissaannik aalajangiif-
figisassatut siunnersuut.
(Inatsisartunut ilaasortaq Olga P. Berthelsen, Inuit Atataqatigiit)

Akissuteqaat
(Naalakkersuisut Siulittaasuat)

Aappassaaneerneqarnera

Apeqqutinut  pingaarutilinnut  saqqummiunneqartunut  siunnersuuteqartoq  Naalakkersuisut 
qujaffigeqqippaat. Aammattaaq Inatsisit Atortinneqarnerannut Ataatsimiititaliaq aalajangiiffi-
gisassatut siunnersuut pillugu isumaliutissiissummik peqqissaarussisimaneranik Naalakkersu-
isut qujaffigaat, ataatsimiititaliallu innersuussutai tusaatissatut tigullugit.

Siunnersuutip inatsisartut  UKA2009/35-imi siullermeerneqarnera tunngavigalugu pineqaatis-
siisarnerit sakkortusineqarnissaannut siunnersuutitut paasineqassannginneranik, ataatsimiitita-
liap  oqariartuuteqarnera  Naalakkersuisut  isumaqataaffigaat,  kisiannili,  iliuuseqartarnernut, 
meeqqanik  kinguaassiuutitigut  atornerluisarnerit  pinngitsaaliinernilu  pineqaatissiisarnerit 
eqqarsaatigalugit, taakkua atuuffissaminnut naleqqussarneqarnissaannut siunnersuuteqarnertut 
isigineqassalluni, iliuuseqarnermi siunertarineqarmat tassalu, pineqaatissinneqartup inatsisinik 
unioqqutitseqqinnginnissaanik sunnerniarnissaa. Tamanna pissaaq pinerluttaalititsinikkut pi-
naveersaartitsiniutinik aalajangersimasumik siunnerfilinnik atuutsitsilernikkut, tassunga ilan-
ngullugu pinerluuteqarsimasunut isertitsivimmiinnermi, katsorsartinnissamik neqeroorutit.

Naalakkersuisut  ilisimatitsissutigisinnaavaat  suliap  siullermeerneqarnerani  neriorsuutigi-
neqartutuut  kinguaassiuutitigut  kannguttaatsuliortartut  isertitsivimmiisinneqarnerisa  nalanni 
iperagaanerisalu  kingorna  katsorsarneqartarnissaannut  tunngatillugu  Isumasioqatigiissit-
sisoqassasoq. Isumasioqatigiissitsineq, Inatsisartuni ilaasortanut tamanut, aamma Naalakker-
suisuni ilaasortanut tamanut atorfilittanullu attuumassuteqartunut ammatinneqartoq, majip 14-
ani  ingerlanneqassaaq.  Qallunaat,  norsket  kalaallillu  immikkut  ilisimasalittai  qulequtaq  ta-
manna pillugu saqqummiissapput. Ullorsiutit malillugit isumasioqatigiissitsinissaq aalajangi-
iffigisassatut  siunnersuutip  aappassaaneerneqarnissaa  sioqqullugu  ajoraluartumik  inissin-
neqarsinnaasimanngilaq.  

